
PAMBUNGAD NA AWIT

BUKLOD NG PAG-IBIG
Titik ni Crispulo B. Pangilinan

Musika ni E.P. Hontiveros, SJ

Mga Awiting Pansamba Songbook by E.P. Hontiveros, S.J.

*(Pambungad na Awit)

KORO:

Buklod ng pag-ibig tayo ay sumamba,

Sa pagkakaisa, purihin S’yang aba.

1. Purihin, purihin at ating sambahin,

Ang D’yos ng pag-ibig nagmamahal sa ‘tin. (Koro)

2. Iwalay sa puso sama ng loob,

Alita’y iwaksi’t ibaon sa limot. (Koro)

O KRISTONG HARING MARANGAL
(Para sa Nobyembre 21)

(pambungad na Awit)

1. O Kristong Haring Marangal

Kaligtasan nami’t buhay

Pagpupuri’t pagpupugay

Sa ‘Yo’y aming iniaalay.

2. Kaharia’y itatanghal,

Sa bawat tahana’t bayan

Pagkat tanging sa ‘Yo lamang

Kaligtasa’y matatagpuan.

3. Sa iyo’t sa Iglesiang hirang

Puso nami’y nakalaan

Hanggang sa kabilang buhay

Magdiriwang ng walang humpay.

ANG PANGINOO’Y DARATING
Musika ni Lucio D. SanPedro

Mga Himnong Pang-Adviento

(Para sa Nobyembre 28)

(Pambungad na Awit)

(Zaccarias 14:5,7)

Ang Panginoo’y darating 

Kasama ng mga anghel

Kailanma’y di magdidilim

‘Pagkat laging magniningning

Ang liwanag Niya sa atin.

(Salmo 80:2)

Halina, halina kami ay harapin

Panginoon, Panginoong Pastol namin.

(Ulitin *)

(Salmo 80:4)

Sa luklukan Mong querubin

Dinggin Mo ang aming hiling

Na kami’y Iyong tubusin.

(Ulitin *)

HALINA, HESUS
Titik ni RBJ, SJ     Musika ni E.P. Hontiveros, SJ

Mga Awiting Pansamba Songbook by E.P. Hontiveros, S.J.

(Para sa Nobyembre 28)

(Pambungad na Awit)

KORO: Halina, Hesus, Halina! (2x)

1. Sa simula’y ‘sinaloob Mo,

O D’yos Kaligtasan ng Tao,

Sa takdang panahon ay tinawag Mo,

Isang bayang lingkod sa Iyo. (Koro)

2. Gabay ng Iyong bayang hinirang,

Ang pag-asa sa Iyong Mesiya;

“Emmanuel” ang pangalang bigay sa Kanya:

“Nasa atin ang D’yos tuwina.” (Koro)

ALELUYA

ALELUYA

ALELUYA! ALELUYA! ALELUYA! ALELUYA!

ALELUYA! ALELUYA! ALELUYA! ALELUYA!

VERSES : Tingnan sa ibaba

ALELUYA! ALELUYA! ALELUYA! ALELUYA!

ALELUYA! ALELUYA! ALELUYA! ALELUYA!

PAALALA: Ang Himig ng Aleluya ay makikita sa  “Misa Collection Songbook” page 14 samantalang ang himig ng chanting ng mga verses ay makikita sa Maliit na Misal ng buwan ng Oktubre.

November 7

Ika-32 Linggo sa Karaniwang Panahon:
Sa yumao’y s’yang panganay

Si Hesus na Poong Mahal

Na dapat nating idangal.

November 14:

Ika-33 Linggo sa Karaniwang Panahon:
Naririto, malapit na

Ang kaligtasang pag-asa

Upang ating matamasa.

November 21

Kapistahan ng pagkahari ng Panginoong Jesucristo:
Pagpalain dumarating

Sa ngalan ng Poon natin

Paghahari’y Kanyang angkin.

November 28

Unang Linggo sa Panahon ng Pagdating ng Panginoon:
Pag-ibig Mo’y ipakita

Lingapin kami tuwina

Iligtas kami sa dusa!

MGA AWIT SA PAG-AALAY

BANYUHAY

Ni Fr. Simplicio Esteban

Papuri sa Diyos Songbook by E.P. Hontiveros, S.J.

1. Mula sa mga butil na humitik sa uhay,

Natipong mga trigo’y sa tinapay nagwawakas.

KORO: 

Pinagpaguran ng lipak na kamay

At ng pawis na sa noo’y nunukal.

Tanging sa Iyo lamang iniaalay,

Sagisag na walang kapantay.

2. Mula sa mga baging ng kinumpol na ubas,

Inaning mga bunga ang katas ay naging alak. (Koro)

3. Sa dugo at katawan ni Hesus na minamahal,

Ang tinapay at alak ngayo’y babanyuhay. (Koro)

ANG BIYAYA NG DIYOS

Titik ni Lorenzo A. Judan

Musika ni Eduardo P. Hontiveros, SJ

Mga Awiting Pansamba Songbook by E.P. Hontiveros, S.J.

(Awit sa Pag-aalay)

KORO:

Ang biyaya ng D’yos ay bukal ng buhay

Kaloob N’ya sa taong hirang.

1. Katawan at dugo ni kristo’y tanggapin;

S’ya ay ligaya’t buhay natin. (Koro)

2. Ang buhay ng tao ay isang halaman

Na dinidilig ng pag-ibig. (Koro)

3. Ang lakas at sigla, laya at ligaya

Sa Panginoon nagmumula. (Koro)

4. Sa pagkakasala, ako’y naulila,

Nawalay sa biyaya’t sgla. (Koro)

MGA AWIT SA PAKIKINABANG

ANG PANGINOON ANG AKING PASTOL

Titik ni D. B. Isidro, SJ

Musika ni F. Ll. Ramirez, SJ

Papuri sa Diyos Songbook by E.P. Hontiveros, S.J.

(Awit sa Komunyon)

KORO:

Ang Panginoon ang aking pastol,

Pinagiginhawa akong lubos.

1. Handog N’yang himlaya’y sariwang pastulan,

Ang pahingahan ko’y payapang batisan.

Hatid sa kaluluwa ay kaginhawahan

Sa tumpak na landas, Siya ang patnubay. (Koro)

2. Madilim na lambak man ang tatahakin ko,

Wala akong sindak, siya’y kasama ko.

Ang hawak N’yang tungkod ang siyang gabay ko,

Tangan n’yang pamalo, sigla’t tanggulan ko. (Koro)

O YAHWEH KO
Musika ni E.P. Hontiveros, SJ

Papuri sa Diyos Songbook by E.P. Hontiveros, S.J.

(Awit sa Komunyon)

1. O Yahweh ko, O aking Diyos, sa Iyo ko nasumpungan

Yaong aking minimithi at hangad na kaligtasan.

Iligtas mo sana ako sa pag-usig ng kaaway,

Tinutugis nila ako, hindi sila naglulubay.

2. Kapag ako ay inabot, sila’y leon ang katulad,

Tatangayin nila ako, sa malayo itatakas;

At kung ito’y mangyayari, pihong walang magliligtas,

Dudurugin nila ako, luluraying walang habag.

3. O Yahweh ko, bumangon ka, puksain mo ang kaaway;

Ako’y iyong ipagtanggol sa malupit nilang kamay;

Gumising ka’t sagipin mo, ako ngayon ay tulungan,

Yamang ito ang hangad mo: maghari ang katarungan.

PANGINOON, HANGGANG KAILAN
Titik ni D.B. Isidro, SJ

Musika ni F. Ll. Ramirez, SJ

Papuri sa Diyos Songbook by E.P. Hontiveros, S.J.

(Para sa Nobyembre 28)

(Awit sa Komunyon)

KORO:

Panginoon, hanggang kailan kami sa Iyo’y maghihintay?

Halika na, magbalik ka; pangako mo’y tupdin Mo na.

1. Sa sandali ng kasayahan, panahon ng kasaganaan,

Ika’y pinasasalamatan, biyayang dulot Mo’y walang hanggan. (Koro)

2. Sa sandali ng kasawian, panahon ng kahirapan,

Ika’y aming tinatawagan: Poon, kami’y h’wag mong pabayaan. (Koro)

3. Panginoon, sa pagbabalik mo, kaming ‘yong bayan ay 

daratnan Mo.

May pananalig tapat sa ‘yo; sinisikap sundin ang loob Mo. (Koro)

MGA PANGWAKAS NA AWIT

HUMAYO TAYO

Titik ni Crispulo B. Pangilinan

Musika ni Eduardo P. Hontiveros, SJ

Mga Awiting Pansamba Songbook by E.P. Hontiveros, S.J.

(Pangwakas na Awit)

KORO:

Humayo tayo’t ating ipahayag,

Pagmamahal Niya, Diyos nating lahat;

Humayo tayo’t ating ipahayag

Ang Kanyang kadakilaa’y ating isiwalat,

Ang Kanyang kadakilaa’y ating isiwalat.

1. Sa lahat ng mga gawai’t tungkulin,

Sa mga pagtahak sa bawat landasin,

Sa pangungulila at mga tiisin,

Ang D’yos ay kasama ‘ya’y alalahanin. (Koro)

2. Sa anumang balak na babalikatin,

Doon ay isama ang D’yos Ama natin,

At pagmamahalan ay pag-ibayuhin

Upang lumigaya buong bayan natin. (Koro)

MAPAPALAD
Musika ni Fruto Ll Ramirez. SJ

Papuri sa Diyos Songbook by E.P. Hontiveros, S.J.

(Pangwakas na Awit)

1. Mapapalad kayong mahihirap,

Ang kaharian ng D’yos sa inyo.

Mapapalad kayong nagugutom,

Sapagkat bubusugin kayo.

Mapapalad kayong nahahapis, 

sapagkat aaliwin kayo.

Mapapalad, Panginoon, ang mga katulad mo.

2. Mapapalad kayong maawain,

Kaaawaan kayo ng Diyos.

Mapapalad kayong tumatangis,

Sapagkat liligaya kayo.

Mapapalad kayong inuusig,

Maghahari ang D’yos sa inyo.

Mapapalad, Panginoon, ang mga katulad mo.

